
Introdución e aclaracións previas 

Os  colectivos  asinantes  deste  documento  queremos  aclarar  previamente  que  non 
estamos contra a Acuicultura  nin contra o desenvolvemento industrial nin pretendemos 
defender  ningunha  posición  de  privilexio  de  ningún  sector  produtivo.  Tratamos 
exclusivamente dun feito concreto e queremos manifestar os graves prexuízos que se 
van  derivar  dunha  macroinstalación  de  cultivo  dunha  especie  desaxeitada  -salmón 
atlántico- nun sitio desaxeitado -a Ría de Muros-Noia- e solicitamos, en consecuencia, 
que se faga un seguimento e unha avaliación ambiental imparcial e obxectiva tal e como 
se contempla no noso ordenamento xurídico e cun mínimo de sentido común cara á 
sustentabilidade  dos  nosos  ecosistemas  mariños  e  dos  nosos  recursos  pesqueiro-
marisqueiros.

1º.-    O  Verdadeiro  Proxecto  que  se  debe  avaliar:  Dimensións  e   
Capacidade  de  cultivo  media  real  da  instalación  de  gaiolas  que  se 
pretende situar na Ría de Muros-Noia.

A Empresa  North West,  promotora  do proxecto,  formula  en termos indefinidos  que 
pretenden  producir  como  mínimo  5.000  Tm  anuais  (non  especifica  o  máximo)  de 
salmón atlántico en 18/20 gaiolas dunhas dimensións tamén variables. A indefinición de 
todos  estes  valores  non  é  casual,  pois  con  este  proceder  preténdense  ocultar  as 
verdadeiras  dimensións  e  a  Capacidade  Real  Produtiva  do  sistema  que  se  quere 
introducir.  Loxicamente,  unha empresa  produtiva  e  de  cultivo,  unha vez  que  se  lle 
conceda o permiso para funcionar a escala industrial,  cultivará os peixes segundo as 
densidades que lle permitan as súas instalacións e buscando a máxima rendibilidade e, 
polo tanto, coa máxima capacidade de carga e non con densidades moi baixas, nas cales 
os custos económicos por quilo cultivado son maiores.  Mais polo momento e antes de 
ter luz verde para colocar as gaiolas industriais, a empresa optou por diminuír a súas 
pretensións produtivas e, polo tanto, obstaculizar e impedir un verdadeiro coñecemento 
das  dimensións  finais  do  proxecto.  Isto  ten  a  consecuencia  de  rebaixar  calquera 
avaliación de impacto ambiental sobre os sectores produtivos actuais.

Non obstante, por pouco que se empreguen os valores medios de número de gaiolas e 
dimensións de redes de estabulación e as densidades medias de cultivo que dan diversos 
especialistas (entre eles, as propias publicacións da Xunta de Galicia) veremos que a 
capacidade produtiva real do sistema é moito maior que o enunciado pola empresa. En 
concreto e como exemplo:  

Prod- Standar 1 Gaiola (Tm /ano )

622.1
Nº total peixes comercaiis/gaiola 

124,423



Isto fai que á hora de falar, avaliar e autorizar o actual proxecto, se deban ter en conta as 
súas dimensións reais e, en consecuencia, partir dun Proxecto de Cultivo Intensivo de 
salmón atlántico que pode producir  máis de 10.000 Tm anuais e que para isto terá 
estabulados nesas 20 gaiolas máis de 3.000.000 de peixes.

2º.- Os riscos e impactos ambientais que   supón esta instalación.  

2.1.-  Impactos  xerais: Como  calquera  cultivo  de  peixes  en  gaiolas,  o  cultivo  de 
salmóns proposto xera uns impactos ambientais que se poden agrupar en 6 apartados:

1 Contaminación local ou xeral polos nutrientes nos sistemas acuáticos, por residuos 
dos alimentos/feces. Isto é particularmente importante en sistemas estuáricos ou 
sistemas de rías con afloramento interno.

2 Contaminación química  por uso de tratamentos químicos.
3 Uso de antibióticos.
4 Deterioro  da marca  de  calidade  de  augas  e  as  súas  repercusións  no mercado e 

valoración de todas as especies extraidas na zona afectada.
5 Fuxida de peixes e efectos sobre os peixes silvestres e outras especies a través da 

propagación de enfermidades por peixes fuxidos ou doentes nas gaiolas.
6 Impacto ambiental global e asuntos de desenvolvemento sustentable, dado que a 

produción de salmón depende, para a produción de dietas, dos subministros de 
fariña e aceite de peixes capturados polas pesquerías industriais sobre os recursos 
pesqueiros salvaxes.

7 Afectación  a  especies  relevantes  (delfinidos  e  lontras)  dotadas  de  especial 
protección.

 

Este tipo de efectos están comprobados en diferentes traballos científicos, institucións 
de todo tipo, incluída a FAO, e os propios informes da Consellería de Pesca e Medio 
Ambiente, cuxo encabezado reproducimos a continuación:



Todo o exposto demostra  que as declaracións  que pretenden considerar  este  tipo de 
cultivo como INOCUO e outras valoracións semellantes carecen de datos reais. Estamos 
diante dun tipo de acuicultura mariña de elevados impactos ambientais –demostrados en 
diversos países onde xa se practica-, tal e como se resume no gráfico que achegamos

Pode valer como exemplo, atendendo a un dos impactos provocados, que o conxunto da 
instalación de North West vai empregar (segundo os datos da propia empresa) un total 
de máis de 30.000.000 Kg /ano de penso seco para alimentar os peixes de cultivo das 20 
gaiolas  que se queren implantar.  Este  volume de pensos  vai  orixinar  en condicións 
favorábeis  de  cultivo  (é  dicir,  se  non  hai  mortalidades  nin  enfermidades  graves, 
situación que non se dá nas rías galegas, como expoñeremos máis adiante), unha capa 
de 150 Kg de penso non usado e feces animais/m2 de fondo mariño/ano.



Como  resumo  de  informes  significativos  sobre  toda  esta  problemática  pódense 
enumerar :

1. Publicacións  da  propia  Xunta  de  Galicia relativas  aos  impactos 
ambientais deste tipo de cultivos mariños:

▪ Guía metodológica  para la  elaboración de estudios de impacto 
ambiental.  Cultivos  Marinos.  Consellería  de  Ordenación  do 
Territorio e Obras Públicas. 1991.

2. Informes da FAO, onde se conclúe:
“O cultivo do salmón do Atlántico foi un asunto longamente polémico e o seu efecto  
sobre o ambiente e as pesqueiras silvestres (particularmente pesqueiras de salmónidos)  
é cuestionado por moitos individuos e organizacións.
As principais áreas de preocupación están detalladas nos informes de World Wildlife  
Fund (Fondo Mundial para a Vida Silvestre):

◦ Contaminación local por nutrientes nos sistemas acuáticos, por  
residuos de alimentos/feces.

◦ Contaminación química local por uso de tratamentos químicos.

◦ Efecto  sobre  os  peixes  silvestres  a  través  da  propagación  de  
enfermedades por peixes escapados.

◦ Impacto  ambiental  global  e  asuntos  de  desenvolvemento  
sustentable,  dado que a produción de salmón depende, para a  
produción  de  dietas,  dos  subministros  de  fariña  e  aceite  de  
peixes capturados polas pesqueiras industriais.

Tamén se expresaron preocupacións en relación co benestar dos peixes 
cultivados. Ver como exemplos os informes Compasión no Cultivo 
Mundial (Compassion in World Farming) e Consello de Benestar de 
Animais de Granxa (Farm Animal Welfare Council).” 

Beveridge, M:C:M: 1986 Piscicultura en gaiolas e currais. 
Modelos para calcular a capacidade de carga e as repercusions 
no ambiente. FAO Doc. Tec. Pesca, (255): 100 p.

3. Documentos do Diálogo para a Acuicultura do Salmón do WWF, 
onde  se  aborda  dende  a  problemática  ambiental  asociada  á 
salmonicultura e os diversos aspectos a ter en conta para a certificación 
ambiental desta produción:

▪ Black,  K.D.,  Hansen,  P.  K.  &  Holmer,  M.  (2008)  Salmon 
aquaculture  Dialogue:  Working  Group  Report  on  Benthic 
Impacts  and  Farm  Siting.  Scottish  Association  for  Marine 
Science,  Oban, Scotland.  Institute  for Marine Science,  Bergen, 
Norway. University of Southern Denmark.

▪ Burridge et  al  (2008) Chemical  Use in Salmon aquaculture:  A 
Review of  current  practices  and posible  environmental  effects. 
Fisheries  and Oceans Canada,  St.  Andrews  Biological  Station. 
Department  of  Biological  Ciencies,  Rutgers  University,  New 
Jersey. Department of Microbiology and Inmunology, New York 



Medical  Collegue.  Facultad de ingeniería  de la Universidad de 
Santiago de Chile.

▪ Buschmann,  A.,  Costa-Pierce,  B.  A.,  Cross,  S.,  Iriarte,  J.  L., 
Olsen Y., Reid, G (2007). Nutrient impacts of farmed Atlantic 
Salmon (Salmo salar) on pelagic ecosystems and implications for 
carryins  capacity.  Report  of  the  Tecnichal  Working  Group 
(TWG)  on  Nutrients  and  Carring  Capacity  of  the  Salmon 
Aquaculture  Dialogue.  Universidad  de  los  Lagos,  Chile. 
University  of  Rhode  Island,  USA.  University  of  Victoria, 
Canadá. Universidad Austral de Chile. University of Science and 
Technology, Norway. University of New Brunswick,  Canadá.

▪ Bostick, K. Clay, J. & Macnevin A. (2005). Farm-level Issues in 
Aquaculture Certification: Salmon. Washington, D.C. USA.

4. Estudo sobre os efectos do cultivo do Salmón nos fiordes de Noruega, 
onde se xustifica a situación das gaiolas en profundidades moi superiores 
a 20 m e en lugares máis expostos para diminuír o impacto da materia 
orgánica sobre os fondos. 

▪ Kutti,  T. Ervik A. and Hansen, P.K. (2007). Effects of organic 
effluents from a salmon farm on a fjord system. I. Vertical export 
and dispersal processes. Aquaculture 262 (2007). 367-381.

5. Informe  de  Greenpeace onde  se  mostran  os  impactos  ambientais  e 
sociais desta industria no que ao salmón se refire:

▪ Allisop M. (2008). La industria acuícola y de engorde, un reto de 
sostenibilidad. Universidade de Exeter. Reino Unido.

6. Informe  de  Veterinarios  sen  Fronteiras que  demostra  diversos 
aspectos ambientais a ter en conta susceptibles de impacto. 

▪ García  Moreno  (2005)  Análisis  de  los  efectos  sociales  y 
ambientales  de  la  producción  de  salmón  en  Chile  bajo  la 
perspectiva de la soberanía alimentaria.

7. Informes de Oceana: 

▪ Fortt  Z.,  A,  (2007)  Uso  y  abuso  de  antibióticos  en  la 
salmonicultura 

▪ Buschmann, A. (2005) Marea Roja y salmonicultura en el Sur de 
Chile. 

8. Pinto, F. (2008) La salmonicultura bajo el prisma de la sustentabilidad. 
Fundación Terram. Publicaciones Fundación Terram.

9. Taller  Latinoamericano  de  Pesca  Artesanal. (2008).  Consolidar  e 
garantir o acceso e os dereitos de uso da pesca artesanal: a visión das 
comunidades costeiras e da pesca artesanal sobre as políticas pesqueira e 
acuícola, a xestión costeira, o acceso aos mercados e a conservación da 
biodiversidade acuática en América Latina. Punta de Tralca. Chile.

10. Cárdenas,  J.  C. (2008).  Impactos  de  la  expansión  de  la  acuicultura 
industrial  sobre los  derechos de la  pesca artesanal  y  las  comunidades 
costeras en América Latina. Centro Ecocéanos.



2.1.- Impactos específicos:  Ademais de toda a problemática ambiental antes descrita, é 
necesario ter moi presente que o salmón atlántico é unha especie imposible de cultivar 
nas  rías  galegas  (con supervivencias  e  estado  de  saúde  minimamente  sostible  e  en 
consecuencia con resultados económicos rendibles). De feito, téñense realizado diversos 
intentos  do cultivo  desta  especie  nas nosas  rías  e o resultado sempre  foi  o mesmo: 
mortalidades elevadas que fan inviable o cultivo industrial  da especie, derivado todo 
isto das condicións de temperatura e ecofisiolóxicas propias das rías galegas. O salmón 
atlántico é una especie de augas frías e libres de altas concentracións de fitoplancto e 
nass rías galegas atópase no límite  da súa distribución xeográfica.

Para ilustrar a gravidade do risco ambiental que se orixinaría co cultivo de máis de 3 
millóns  de  salmóns  con  altas  taxas  de  mortalidade  e  enfermidade,  mostraremos  as 
declaracións dos propios empresarios galegos que se dedican á acuicultura mariña nas 
nosas rías, de expertos independentes e os propios resultados das experiencias que está a 
levar a empresa North West tanto na ría de Arousa como en Muros-Noia.

En  primeiro  lugar,  recollemos  as  declaración  de  Javier  Arán  Echabe,  director  do 
Departamento I+D+i do grupo empresarial Isidro de la Cal, no Foro de O Grove.



No mesmo sentido, mostramos as declaracións de Uxío Labarta, científico do CSIC de 
elevada experiencia en acuicultura, onde podemos salientar: 

“El cultivo de salmón en Galicia fue abandonado, tanto por dificultades de mercado  
como técnicas. La mayor parte de las empresas han cesado debido fundamentalmente  
a problemas parasitarios y microbiológicos, pero sobre todo a la inadecuación de las  
condiciones  ecológicas  de  las  rías  gallegas  –  carga  de  planctón  con  efectos  de  
mucosidad branquial asociada y desarrollo de amebas, temperatura y problemas de  
crecimiento y reprodutivos y salinidad elevada con efectos en excreción y regulación  
osmótica-, que dificultan el manejo del cultivo y precarizan más su rentabilidad, ya  
muy limitada por  la  competencia  del  salmón importado,  pues  a  pesar  de  que en  
España  existe  un  mercado  de  unas  20.000  Tm,  se  encuentra  ocupado  
mayoritariamente por  salmón noruego y  escoces.  Por ello,  no se comprende que,  
luego de haberse demostrado su inviabilidad, cuando debíamos estar apostando por el  
futuro,  y  sobretodo  por  utilizar  las  concesiones  experimentales  para  nuevos  
desarrollos e innovaciones que refuerzen y amplíen cultivos rentables, arriesguemos  
autorizando jaulas de salmón en el corazón de Arousa. Amén” 



Igualmente, son moi esclarecedoras as conclusións do “I Libro Blanco de Acuicultura 
en España “do MAPA:

“EL  ENGORDE  DE  SALMON  ATLÁNTICO  EN  ESPAÑA  NO  HA  LLEGADO  A  
DESARROLLARSE, FUNDAMENTALMENTE POR ESTAR EN EL LÍMITE SUR DE  
LA DISTRIBUCION NATURAL DE ESTA ESPECIE Y POR NO PODER COMPETIR  
CON  LAS  INDUSTRIAS  MADURAS  DEL  NORTE  DE  EUROPA,  ESTANDO  
ACTUALMENTE EN REGRESIÓN”

Se todas estas informacións de expertos (e poderiamos engadir máis) son importantes e 
demostran  os  graves  riscos  ambientais  que  existen,  igualmente  relevantes  son  os 
resultados que se coñecen da gaiola experimental de North West, tanto na ría de Arousa 
como na de Muros-Noia.

Temos que salientar, en primeiro lugar, que se trata dunha pequena gaiola experimental 
con só 50.000-60.000 alevíns, con toda a auga dispoñible, unha carga moi baixa e está 
nunha zona natural limpa, onde gozan dunhas condicións moi favorábeis. Polo tanto, os 



resultados van ser moito máis favorábeis que nunha instalación de 3 millóns de peixes, 
sobrecargada e nunha situación xa degradada polos anos de cultivo.

Que resultados de supervivencia acadou North West na súa experiencia en Arousa, 
resultados fundamentais para facernos unha idea real da viabilidade deste cultivo?

Na súa memoria inicial, a empresa falaba de acadar unha mortalidade de arredor do 5%. 
Porén, chegado o momento de render contas,  a empresa optou por falar de diversos 
datos de vendas: 100..120..150 Tm (dependendo do medio de comunicación utilizado) 
de peixes comerciais de 4.5 Kg/Ud que se venderon a un prezo entre 4-5 €/Kg. Así,  
esqueceu  facilitar  os  resultados  reais  de  supervivencia  acadados.  Igualmente,  a 
Consellería do Mar non considerou oportuno  (sic) demandar este dato fundamental e 
deu  por  boas  as  autogabanzas  que  se  dedica  a  si  mesma  a  empresa,  revelando  a 
parcialidade de todo este proceso.

Non obstante, dos datos subministrados pola propia empresa e pola Consellería do Mar, 
tanto  nos  balances  contables  como  nas  estatísticas  anuais  de  acuicultura 
(pescadegalicia.com),  pódese  coñecer este dato esquecido e obviado. Así, sabemos que 
a empresa adquiriu 53.000 alevíns para iniciar a súa experiencia na ría de Arousa.

Tamén sabemos que destes 53.000 alevíns se venderon 1.595 Kg en 2009 e 84.206 Kg 
en 2010. Se temos en conta un peso medio de 3.75 Kg / Unidade de peixe vendido 
segundo os datos da propia empresa, obtemos unha cantidade final de 22.906 peixes 
vendidos, isto é, unha supervivencia do 43,2% dos alevíns iniciais.



Comparativa de acuicultura  mariña no 2010 e 2009.

En resumo,  unha elevadísima mortalidade do 58.8%  (cando a empresa,  segundo 
consta  no Informe Técnico  da Consellería  de Pesca e Asuntos Marítimos de 23-06-
2008,  esperaba unha mortalidade do 5.66%)  e,  polo tanto,   moi  á  contra  do que 
pretende dicir  agora North West Food, S.L. Todo isto  lévanos a  uns resultados  que 
demostran que esta primeira proba experimental, con poucos alevíns, baixa carga e tan 
só dúas gaiolas pequenas, é que incluso nas mellores condicións o cultivo do salmón 
non é posible  en termos competitivos de mercado e que se van xerar -cuestión moi 
importante  cara  á  afectación  do  ecosistema  mariño  e  cultivos  e  recursos  mariños 
circundantes-  graves  mortalidades  e  xeración  de  volumes  elevadísimos  de  salmóns 
mortos e afectados e propensos a enfermidades nas gaiolas. Este último dato tamén nos 
leva a unha consecuencia clara dun uso habitual de antibióticos e produtos químicos.

http://pescadegalicia.com/Publicaciones/AnuarioAcuicultura2010/Informes/5.1.2.html


A Consellería do Mar, a pesar de dispor de todos estes datos –tamén denunciados pola 
Coordinadora e polos sectores produtivos da Ría Muros-Noia- fixo caso omiso deles e 
mantivo a autorización provisional de North West e deu probas evidentes,  unha vez 
máis, da súa total parcialidade a favor da citada empresa e de que en ningún momento 
se están a controlar os efectos ambientais que se producen, senón que simplemente se 
lle dá unha cobertura técnico-administrativa e política para xustificar a implantación 
definitiva  das  20  gaiolas  industriais,  minimizando  a  valoración  dos  danos  e  dos 
problemas que xorden nesta fase experimental.

Que está a pasar nesta segunda experiencia da fase experimental na Ría Muros-Noia?

En primeiro lugar, debemos destacar que, a pesar de que a ampliación de autorización 
experimental ten un prazo dun ano -prazo insuficiente para completar o crecemento do 
salmón, xa que a empresa precisou de máis de ano e medio na anterior experiencia para 
acadar tallas comerciais-, North West é consciente de que vai ter todos os permisos e 
coberturas necesarios e emprendeu unha nova experiencia de cultivo. De non ser así, 
non se arriscaría a ter que desfacerse de salmón non comercial ao termo do período 
legal de UN (1) ano de autorización experimental.
En segundo lugar, debemos dicir que neste período non existiu ningunha información 
nin control directo da empresa e da Consellería do Mar, que só reaccionaron ante as 
denuncias  das  situacións  francamente  graves  e  alarmantes  que  xerou esta  gaiola  de 
salmón. Trataron, por suposto, de non aclarar e afondar os feitos denunciados, senón de 
desviar a atención ou minimizalos.

Puntualizadas estas cuestións, temos que dicir que o que pasou até o momento nesta 
segunda  experiencia  de  cultivo  de  North  West  desborda  con  moito  as  peores 
expectativas que se podían ter sobre os problemas do cultivo de salmón na Ría Muros-
Noia, da fiabilidade técnica da empresa e da falta de imparcialidade da Consellería do 
Mar.

Así,  en  setembro  denunciouse  publicamente  a  actuación  dun  remolcador  para 
subministrarlles  auga  doce  e  fría  aos  salmóns  da  gaiola.  Esta  operación  fíxose 
empregando medios públicos e repetiuse varias veces.



Realmente estes feitos son ben descritivos dos graves problemas que se están a orixinar 
coa  mortalidade  estival  na  gaiola  de  salmóns  na  Ría  Muros-Noia  e  da  falta  de 
imparcialidade  da  Consellería  do  Mar  neste  proceso.  Resulta  evidente  que  se  para 
50.000  alevíns  que  están  estabulados  nesa  gaiola  experimental  fan  falta  varios 
remolcadores  e  centos  de  Tm  de  auga  doce,  podemos  preguntarnos:  cantos 
remolcadores  se  pensan  utilizar  cando  estea  aprobado  o  proxecto  industrial  de  20 
gaiolas e estean en cultivo 3.000.000 de peixes? Como é posible, dada a transcendencia 
deste datos, que a Consellería do Mar non fixera ningunha investigación ao respecto e 
sobre  a  dimensión  dos  problemas  que  xeran  a  adopción  de  este  tipo  de  medidas 
excepcionais e imposibles de aplicar nun cultivo masivo?

Mais aínda coa gravidade destes feitos, en outubro de 2011, os armadores e mariñeiros 
que andan a pescar con artes de enmalle fixas, comezaron a pescar salmóns mortos en 
diferentes  graos  de  descomposición  en  varias  zonas  anexas  e  próximas  á  gaiola  de 
cultivo  de  North  West.  Os  pescadores  contabilizaron  e  denunciaron  máis  de  500 
salmóns  mortos  pescados  nas  súas  redes.  O  feito  e  as   cifras  son  realmente  moi 
preocupante, pois estes pescadores traballan con redes fixas (tense que mover o peixe 
para enmallar e pescalo) e, polo tanto, teñen que existir unhas cantidades moi altas de 
salmóns mortos no fondo mariño para que peixes mortos enmallen nas súas redes e 
nesas cantidades. 





Ante  esta  denuncia,  que  saíu  en  todos  os  medios  de  comunicación,  a  reacción  da 
Consellería  do  Mar  non  foi,  como  debería,  no  sentido  de  defender  os  ecosistemas 
mariños  e  os  recursos  e  proceder  de  inmediato  a  limpar  os  fondos  destes  residuos 
perigosos, non!, senón que esperou a que a empresa puidera dar algunha explicación 
pública crible e deixar os salmóns apodrecer nos fondos mariños. 

Porén,  a  resposta  de  North  West,  polo  que  se  coñece  a  través  dos  medios  de 
comunicación, seguramente abrumada e agobiada pola complexidade da situación, foi, 
dentro  de  seu  intento  de  declinar  as  súas  responsabilidades,  moi  explícita  e 
esclarecedora. A empresa non dubida de que os salmóns sexan salmóns de cultivo nin 
da cifra elevada de peixes capturados; tampouco nega que teñan mortalidade na gaiola, 
aínda que agora tenta botarlle a culpa á contaminación (curiosamente nunha zona que 
eles mesmos escolleron e cualificaron como ideal meses antes) e tamén á temperatura 
da auga. E diante do misterio de como aparecen os salmóns no fondo mariño, a empresa 
argumenta  que  tódolos  peixes  mortos  se  levan  a  un  contedor  dunha  nave  situada 
próxima ao porto do Freixo, o que pasa que a ese contedor ten acceso “calquera persoa 
(cita  textual).  Indubidablemente,  nesta  escapada  sen  sentido  non  se  razoa  que 
responsabilidade  existe  en  poñer  ao  alcance  de  “calquera  persoa”  estes  residuos  de 
peixes  mortos  e  moi  probablemente  enfermos,  e  igualmente  non  parece  que  exista 
control  ningún  sobre  os  mesmos,  pois  declárase  implicitamente  que  unha  man 
misteriosa sacou os peixes dese contedor e se dedicou a espallar miles de peixes mortos 
pola  ría  de  Muros-Noia,  e  eles  sen  enterarse  de  nada  ata  que  apareceu  a  denuncia 
pública dos pescadores. En todo caso, sexa cal sexa a verdade (que os residuos non 
están controlados ou que a empresa minta) resulta un espectáculo lamentable.
A  Consellería  do  mar,  ante  estas  declaracións  e  xustificacións  tan  precarias,  optou 
novamente por cubrir a empresa e sacou una nota falando dunhas supostas inspeccións 
realizadas  na  Ría  Muros-Noia  sen  que  se  detectase  ningún  salmón  morto.  Resulta 
curioso que estas inspeccións se fixeran sen consultar a ningún armador e sen contar con 
eles  para  ir  ás  zonas  onde  pescaran  salmóns  mortos.  Tamén  resulta  incrible  que  a 
Consellería do Mar non fose capaz de capturar nin un só salmón morto cando cunhas 
simples redes de enmalle os pescadores capturaron centos de peixes mortos. Na mesma 
liña, a Consellería do Mar non abriu ningunha investigación sobre a mortalidade dos 
salmóns na batea experimental, mortalidade recoñecida pola propia empresa;  nin sobre 
a  seguridade  dos residuos de peixes  mortos  que se supón que seguen dispoñibles  e 
accesibles para “calquera persoa”.

De  todo  o  exposto  non  nos  queda  máis  remedio  que  concluír  que  están 
demostradas as graves dificultades específicas que presenta o cultivo de salmón 
atlántico na Ría de Muros-Noia e a situación tan esperpéntica e desfavorable para 
o medio ambiente e para os recursos da ría que se está dando coa decisión de 
manter  o  cultivo  a  toda costa,  sen  un mínimo de sentido común e  sen  asumir 
responsabilidades nin ver a gravísima situación que se pode dar se se insiste en 
autorizar un cultivo de 3 millóns de salmóns na nosa ría.



3º.- O cumprimento dos trámites legais no proceso e a necesidade de 
avaliación ambiental  .  

Unha instalación de cultivo das dimensións que se pretende implantar nas rías galegas 
precisa e demanda, dende un punto de vista legal e responsable, un proceso completo e 
unha Avaliación de Impacto Ambiental.

Non obstante, dende o principio, a posición da Administración pesqueira da Xunta de 
Galicia foi forzar a situación legal de xeito que esta avaliación de impacto ambiental 
completa nunca se realizou.

O primeiro paso foi a cualificación de cultivo experimental desta nova experiencia de 
cultivo de salmón que, como recoñece a propia empresa, íase facer coas técnicas xa 
desenvolvidas  na  actualidade  (sen  ningunha  innovación)  e  que,  polo  tanto,  non 
xustifican dende ningún punto de vista esta cualificación de experimental.

O segundo paso foi tratar de desprazar o procedemento legal de avaliación ambiental e 
substituílo polas decisións dunha Comisión de Seguimento na que a propia Consellería 
e a empresa teñen maioria de votos e poden decidir o que eles queiran.

O terceiro foi darlle carta de natureza legal a esta Comisión de Seguimento e darlle a 
potestade de decidir a aprobación do proxecto completo de 20 gaiolas en base á decisión 
única e exclusiva desta Comisión e en base única e exclusiva dos datos que se poidan 
obter da fase experimental e dos resultados obtidos con esas miniexperiencias de 50.000 
alevíns (Resolución do 24 de xaneiro).

- Cultivo experimental--- necesidade innovadora  

LEI 11/2008, DO 3 DE DECEMBRO, DE PESCA DE GALICIA.
CAPÍTULO III Concesións de actividade na zona marítima
Artigo 65º.-Concesións experimentais.

Con carácter experimental, e nunca por un período superior aos tres anos, 
poderase outorgar unha concesión experimental na zona marítima para a 
realización de proxectos de investigación ou de proxectos que introduzan 
innovacións substanciais na explotación, nos artefactos e nas especies, nas 
condicións que regulamentariamente se establezan. 

http://www.xunta.es/dog/Publicados/2008/20081216/Anuncio50CE6_gl.html


O cuarto paso, tal e como se describiu nos apartados anteriores, e como consecuencia de 
toda  esta  estratexia,  concretouse  en ocultar  e  pasar  de puntas  ante  calquera  aspecto 
problemático que se puidera presentar na fase experimental, de tal xeito que ao final se 
poida aprobar o proxecto industrial completo na Comisión de Seguimento.
Por último, e como actividade complementaria de toda esta estratexia, a Consellería do 
Mar e a empresa North West intentaron revestir de certo aspecto técnico e de control 
toda esta fase experimental. Para iso apoiáronse nos escasos informes que resultaron ser 
totalmente parciais e de parte e en supostos controis das incidencias e impactos que 
puidese producir este cultivo experimental que como dixemos repetidas veces a penas 
representa  o  1%  do  proxecto  global.  Estes  supostos  seguimentos,  tal  como  se  lle 
demostrou á Consellería do Mar, carecen de rigor científico e obxectividade. 

Resulta  evidente  que  non  se  está  a  respe  ctar  a  Lexislación  vixente  actual  -nin   
galega nin estatal nin Europea- en materia de Avaliación de Impacto Ambiental e 
de defensa dos ecosistemas mariños, zonas protexidas e recursos mariños.

4º.- O trato antidemocrático e parcial da Consellería do Mar.

De todo o xa explicado, queda moi clara a postura parcial que ten a Administración 
Pesqueira da Xunta de Galicia, mais tamén queremos destacar o trato que se nos deu aos 
diversos colectivos que, facendo uso dos nosos dereitos democráticos, nos opuxemos a 
este proxecto de macrocultivo de salmón na Ría de Muros-Noia. Prodigáronse as máis 
diversas presións, e estendéronse por parte de dirixentes da Consellería nos medios de 
comunicación cualificativos moi degradantes sobre integrantes da Coordinadora en 
Defensa da Ría Muros-Noia. Esta situación de acoso antidemocrático ten que rematar. 



5º.- Valores naturais e produtivos afectados

Entendemos que na decisión de  non autorización do proxecto global de cultivo de  
10.000 Tm de salmón na ría Muros Noia     que pretende acometer a empresa North West 
Food,  S.L,  debe  ter  un  peso  especial  e  importantísimo  a  preservación  dos  valores 
naturais  e produtivos da ría de Muros-Noia, o futuro desenvolvemento e a importancia 
presente dos sectores produtivos que dependen desta riqueza natural da ría.
De acordo co anterior  é preciso subliñar que as rías galegas e en particular a ría de 
Muros-Noia  constitúen  un  sistema  bioxeográfico,  natural-oceanográfico  e  produtivo 
único no mundo. A súa preservación e recuperación é unha necesidade e un imperativo 
de  primeiro  orden  a  salvagardar  dos  impactos  e  riscos  ecolóxicos  que  supón  ese 
proxecto  de  cultivo  de  salmón.  A zona-polígono escollida  está  moi  próxima  a  unh 
espazo natural protexido, e nos fondos mariños onde se prevé instalar estas 20 gaiolas 
abundan as zonas de maerl.

Así mesmo, as  augas da  Ría de Muros-Noia constitúen unha área importante para a 
poboación  de  arroaz  (Tursiops  truncatus),  que  está  presente  nas  augas  costeiras  de 
Galicia,  e  nelas,  a  especie  está  presente  ao  longo  de  todo  o  ano.  O  arroaz  está 
considerado como unha especie ameazada ou en situación crítica pola maior parte dos 
catálogos de biodiversidade e acordos nacionais e internacionais de conservación e está 
exposto a diversos impactos negativos por este sistema de cultivo do salmón tal como se 
detalla no Anexo nº V.

Por  outra  parte,  e  coa  mesma  importancia,  é  preciso  considerar  que  esa  calidade 
ambiental  é  o  fundamento,  o  sostén  actual  e  o  futuro  de  moi  importantes  sectores 
produtivos : mar (marisqueo, pesca extractiva, cultivo de mexillón, sector depuración-
comercialización  etc)  ,  turismo,  hostalería,  servizos  dependentes  entre  outros  que 
supoñen moitos miles de postos de traballo e unha importantísima fonte de riqueza para 
o resto de sectores económicos.
 
Como complemento do anterior apartado é necesario subliñar que a ría de Muros-Noia, 
ao igual que outras rías de Galicia, están sometidas a moi diversos impactos ambientais, 
precisan de procesos de recuperación e un saneamento global. O que menos precisan é 
un proxecto que veña debilitar aínda máis o seu potencial natural e produtivo. 



6º.- Información adxunta :

• Achéganse fotos e vídeos da actividade do remolcador e de salmóns mortos que 
apareceron nas inmediacións da batea experimental. 

• Dossier de prensa

Ría de Muros-Noia, 24 de outubro de 2011

Sinaturas Pola Coordinadora en Defensa da Ría Muros-Noia:

ADEGA, VERDEGAIA, OCÉANA, WWF,, SALVA LA SELVA, ASOAR-
ARMEGA, Fundación Lonxanet e armadores de Muros e Noia. 


